
ᒫᑦᓯ 30, 2015 
 
 
ᒥᔅᑕ ᕕᓕᔅ ᐳᓕᐅ 
ᐊᖓᔪᖅᑳᖅ ᓚᐃᓴᓐᓯᓕᕆᓂᕐᒧᑦ 
ᓄᓇᕗᒥ ᐃᒪᕐᒧᑦ ᑲᑎᒪᔨ 
ᐅᖅᓱᖅᑑᖅ, ᓄᓇᕗᑦ 
X0E 1J0 
 
ᒥᔅᑕ ᕕᓕᔅ; 
 
ᐱᔾᔪᑕᐅᔪᖅ:  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖃᓄᐃᓕᒋᐊᕐᓂᒃᑯᑦ ᐅᖃᐅᓯᒃᓴᖓ 2AM-MEA0815 ᐊᐳᖅᑎᓐᓈᖅᑐᒥ ᐃᒪᕐᒧᑦ 
ᓚᐃᓐᓯ ᓄᑖᙳᖅᑎᖅᑕᐅᔪᓐᓇᖁᑉᓗᒍ ᑐᒃᓯᕋᐅᑎᒧᑦ ᐃᓄᐃᑦ ᑲᑎᒪᑎᑕᐅᓗᑎᒃ ᐱᓕᕆᐊᖑᕙᒃᑐᒧᑦ 
 
1 ᐱᒋᐊᕈᑎᒃᓴᖓ 

 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑭᒡᒐᖅᑐᐃᔨᖓ Hutchinson Environmental Sciences Ltd. (HESL) ᕿᒥᕐᕈᓗᑎᒃ ᐊᒡᓂᒍ ᐃᒍ 
ᐅᔭᕋᖕᓂᐊᖅᑐᓕᕆᔨᒃᑯᑦ A-ᑯᑦ ᐃᒪᕐᒧᑦ ᓚᐃᓴᓐᓯᖓᓂᒃ 2AM-MEA0815 ᓄᑖᙳᖅᑎᑦᑐᒪᑉᓗᒍ ᑐᒃᓯᕋᐅᑎᖓ.  ᕿᒥᕐᕈᓂᕆᔭᖅᐳᑦ 
ᑲᑎᑦᑎᓯᒪᓚᐅᖅᑐᖅ 27-ᓂᒃ ᐃᓛᒃᑰᖓᔪᓂᒃ ᑐᑭᓯᒋᐊᕈᒪᓯᒪᔪᓂᒃ ᐊᒻᒪᓗ ᐱᔭᕆᐊᑐᔪᒃᑯᑦ ᐅᖃᐅᓯᒃᓴᕐᓂᒃ ᐊᑕᐅᓯᐅᑉᓗᒍ 
ᐅᖃᐅᓯᒃᓴᓕᐊᖅ ᒪᕐᕉᓕᖓᑉᓗᒍ.  ᕿᒥᕐᕈᓂᕆᔭᒃᑯᑦ ᐅᖃᐅᓯᒃᓴᕗᑦ ᐃᒪᓐᓈᖅᑐᖅᑕᐅᓯᒪᓚᐅᖅᑐᑦ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ ᐃᒪᐅᑉ 
ᖃᓄᐃᓐᓂᖓᓄᑦ ᐋᖅᑭᐅᒪᑎᑕᐅᔪᒃᑯᑦ ᓴᐳᓐᓂᐊᕈᑕᐅᓇᓱᒃᑐᖅ, ᐊᐅᓚᑦᑎᔾᔪᑕᐅᓇᓱᒃᑐᖅ ᐊᒻᒪᓗ ᒪᓕᒐᓕᖅᑐᐃᓯᒪᓇᓱᒃᑐᖅ 
ᐃᒪᑦᑎᐊᕙᒃᑯᑦ ᓄᓇᕗᒥ ᐊᑐᐃᓐᓇᕈᖅᑎᑦᑎᓯᒪᓗᓂ ᐱᕚᓪᓕᕈᑕᐅᓂᖅᐹᖑᓂᐊᖅᑐᒃᑯᑦ ᐱᓗᐊᖅᑐᒥ ᐃᓄᖕᓄᑦ ᓄᓇᕗᒥ ᐊᒻᒪᓗ 
ᐃᓗᐃᑦᑐᒃᑯᑦ ᑲᓇᑕᒥᐅᓂᒃ.  ᑕᒪᓐᓇ ᐃᒪᓐᓈᖅᑐᕈᑎ ᐊᒃᑐᐊᓂᓕᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᕐᒧᑦ ᐊᒻᒪᓗ ᑐᑭᓯᐅᒪᓂᖃᖅᖢᓂ 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᔪᓐᓇᐅᑎᖏᓐᓂᒃ ᒥᑭᓂᖅᐹᒃᑯᑦ ᐊᓯᔾᔨᖅᓯᔪᓐᓇᖁᑉᓗᒍ ᐊᕙᑎᑉᑎᓐᓄᑦ. 
 
ᐱᒋᐊᕈᑎᒋᖅᑳᖅᓯᒪᔭᖅᐳᑦ ᕿᒥᕐᕈᓂᖅ ᑐᓂᕐᕈᑕᐅᓚᐅᖅᑐᖅ ᓯᑎᐱᕆ 29, 2014-ᒥ, ᑕᐃᑲᙵᑦ ᑐᓂᕐᕈᑕᐅᑉᓗᓂ ᐊᒡᓂᒍ ᐃᒍ 
ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᑭᐅᓯᔪᓐᓇᖁᑉᓗᒋᑦ.  ᐊᒡᓂᒍ ᐃᒍᒃᑯᑦ ᑭᐅᓯᓂᖃᓚᐅᖅᑐᑦ ᐃᓱᒫᓘᑕᐅᔪᓄᑦ ᓴᖅᑭᑎᑕᐅᓚᐅᖅᑐᓄᑦ 
ᖃᐅᔨᓴᖅᑎᓄᑦ ᑭᒡᒐᖅᑐᐃᑉᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᑎᑎᖅᑲᑎᒍᑦ ᑎᑎᕋᖅᑕᐅᓚᐅᖅᑐᖅ ᐅᑐᐱᕆ 14, 2014-ᒥ 
ᑐᕌᖅᑎᑕᐅᑉᓗᓂ ᑭᐅᕆᓐ ᑲᕋᑦᔮᓐᒧᑦ ᓄᓇᕗᒥ ᐃᒪᕐᒧᑦ ᑲᑎᒪᔨᒃᑯᓐᓄᑦ ᑕᐃᒎᓯᖃᖅᖢᓂ ᐃᒪᓐᓇ “ᓄᓇᕗᒥ ᐃᒪᕐᒧᑦ ᑲᑎᒪᔩᑦ 2AM 
MEA0815: ᑭᐅᔾᔪᑎ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ ᐃᓗᐃᑦᑐᕈᖅᓯᒪᓂᖓᒍᑦ ᕿᒥᕐᕈᓂᖅ ᐱᐊᓂᒃᑕᐅᑎᓪᓗᒍ ᓇᓗᓇᐃᒃᑯᑕᓕᒃ A-ᒥᒃ 
ᐃᒪᒃᑯᑦ ᓚᐃᓴᓐᓯᒥᒃ ᓄᑖᙳᖅᑎᑦᑎᔪᒪᓂᕐᒧᑦ ᑐᒃᓯᕋᐅᑎᒃᑯᑦ”.  ᐅᖃᐅᓯᕆᖅᑳᓚᐅᖅᑕᖅᐳᑦ, ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ 
ᐅᑐᐱᕆ 14, 2014-ᒥ ᑭᐅᔾᔪᑏᑦ ᐊᒻᒪᓗ ᖃᐅᔨᒋᐊᕈᑎᒋᒃᑲᓐᓂᖅᖢᒋᑦ ᑭᐅᔾᔪᑏᑦ ᑐᓂᔭᐅᓚᐅᖅᑐᑦ ᑎᓯᐱᕆ 11, 2014-ᒥ GeoVector-
ᑯᓐᓄᑦ ᐃᓚᐅᖃᑕᐅᑎᑕᐅᔪᑦ ᑖᑉᓱᒧᙵ ᑎᑎᖅᑲᕐᒧᑦ ᖃᐅᔨᓴᖅᑎᒃᑯᑦ (2014-ᒥ) ᐅᓂᑉᑳᓕᐊᖓ ᐃᒪᓐᓇ ᑕᐃᒎᓯᓕᒃ “ᐊᐳᖅᑎᓐᓈᖅᑐᒥ 
ᐃᒪᕐᒧᑦ ᓚᐃᓴᓐᓯ ᕿᒥᕐᕈᔭᐅᓂᖓ” ᓇᓗᓇᐃᒃᑯᑕᖅ A.  ᑕᒪᒃᑯᐊ ᓇᓗᓇᐃᔭᐃᓯᒪᔪᑦ ᐅᖃᖃᑎᒌᒍᑕᐅᓯᒪᔪᓂᒃ ᖃᐅᔨᓴᖅᑎᓄᑦ ᐊᒻᒪᓗ 
ᐊᒡᓂᒍ ᐃᒍᒃᑯᓐᓄᑦ ᐋᖅᑭᒋᐊᖅᓯᓯᒪᑉᓗᑎᒃ ᑕᒪᐃᓐᓂᖅᑲᔭᖅ ᐃᓱᒫᓘᑕᐅᓚᐅᖅᑐᓂᒃ. 
 
ᐃᓱᒫᓘᑕᐅᓯᒪᔪᑦ ᓱᓕ ᓴᖅᑭᑎᑕᐅᓯᒪᔪᑦ ᑭᒡᒐᖅᑐᖅᖢᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐋᖅᑭᒃᑕᐅᑦᑎᐊᓚᐅᖅᑐᑦ ᐃᒪᓐᓇ: 
 

• ᖃᕆᑕᐅᔭᒃᑯᑦ ᑐᓴᐅᒪᖃᑦᑕᐅᑎᓂᐅᔪᖅ ᑲᒪᒋᔭᐅᓚᐅᖅᑐᖅ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ, GeoVector ᐊᒻᒪᓗ 
HESL ᖃᐅᔨᓴᖅᑎᓄᑦ, ᔭᓄᐊᕆ 9, 2015-ᒥ, ᐊᒻᒪᓗ 

• ᐃᓚᐅᖃᑕᐅᓂᖃᑦᑎᐊᖅᖢᑎᒃ ᖃᐅᔨᓴᖅᑏᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓪᓗ ᔭᓄᐊᕆ 14-ᒥ 15-ᒧᑦ, 2015-ᒥ ᓄᓇᕗᒥ 
ᐃᒪᕐᒧᑦ ᑲᑎᒪᔩᑦ ᓄᑖᙳᖅᑎᑦᑎᔪᒪᓂᕐᒧᑦ ᑲᑎᒪᑎᑦᑎᓂᖏᓐᓂᒃ ᖃᒪᓂ’ᑐᐊᕐᒥ, ᓄᓇᕗᒥ. 

ᐃᓚᐅᖃᑕᐅᑎᑦᑎᔪᒍᑦ ᐃᓚᖓᓂᒃ ᓄᓇᕗᒥ ᐃᒪᕐᒧᑦ ᖃᕆᑕᐅᔭᒃᑯᑦ ᐋᖅᑭᒃᓱᖅᓯᒪᔪᒥᒃ ᑎᑎᖅᑲᕐᒥᒃ ᐃᒪᓐᓇ ᑕᐃᒎᓯᓕᒃ “150114 2AM 
MEA0815 ᐱᒋᐊᕈᑎᒃᑯᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᑭᐅᔾᔪᑎᖓ ᐅᖃᐅᓯᒃᓴᐅᓯᒪᔪᒃᑯᑦ ᐋᖅᑭᒋᐊᖅᓯᒪᑉᓗᒍ-ILAE” 
(ᓇᓗᓇᐃᔭᐅᑎ B) ᑎᑎᕋᖅᐸᓪᓕᐊᔪᒪᑉᓗᒋᑦ ᑕᐃᑉᑯᐊ ᐊᓯᖏᑦ ᐱᖁᔨᕗᖔᕈᑕᐅᔪᑦ.  ᓇᓗᓇᐃᖅᓯᕗᒍᑦ ᓄᓇᕗᒥ ᐃᒪᕐᒧᑦ ᑲᑎᒪᔩᑦ 
ᓇᓗᓇᐃᖅᓯᓯᒪᖕᒪᑕ ᐅᑉᓗᕐᓂᒃ ᖃᖓ ᐃᓱᒫᓘᑕᐅᔪᑦ ᐋᖅᑭᒃᑕᐅᓚᐅᕐᒪᖔᑕ. 
 
ᑕᒪᕐᒥᒃ ᐅᑉᓗᑦ ᓇᓗᓇᐃᖅᑕᐅᓯᒪᔪᑦ 2014-ᓚᓯᒪᑎᓪᓗᒋᑦ ᑲᑎᒪᑎᑦᑎᓂᖅ ᐃᓄᖕᓂᒃ ᑲᒪᒋᔭᐅᓚᐅᖅᑎᓪᓗᒍ 2015-ᒥ, ᑕᒪᓐᓇ 
ᓇᕿᑦᑕᕐᓂᒃᑯᑦ ᑕᒻᒪᖅᑕᐅᓯᒪᔫᔭᖅᑐᖅ. 
 
2 ᓇᐃᓪᓕᒋᐊᖅᓯᒪᔪᒃᑯᑦ ᐱᒋᐊᕈᑎᒃᑯᑦ ᐃᖢᐊᖏᓕᐅᕈᑕᐅᓯᒪᔪᑦ ᐊᒻᒪᓗ ᐊᑐᓕᖁᔭᐅᓯᒪᔪᑦ 

 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᖃᐅᔨᓴᖅᑏᑦ, GeoVector-ᑯᑦ ᖃᐅᔨᓴᖅᑏᑦ ᐊᒻᒪᓗ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 
ᐱᓕᕆᓯᒪᔪᑦ ᐱᓕᕆᖃᑎᒌᖕᓂᒃᑯᑦ ᐅᖃᖃᑎᒌᒃᖢᑎᒃ ᐋᖅᑭᒋᐊᖅᓯᔪᒪᓂᕐᒧᑦ ᑕᒪᐃᓐᓂᒃ ᐃᖢᐊᖏᓕᐅᕈᑕᐅᔪᓂᒃ ᐅᖃᐅᓯᐅᓯᒪᔪᓂᒃ 
ᑭᒡᒐᖅᑐᖅᖢᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓈᒻᒪᒋᔭᐅᔪᓐᓇᖁᑉᓗᒋᑦ ᑕᒪᐃᓐᓄᑦ ᓇᖕᒥᓂᖃᖅᑎᐅᔪᓄᑦ.  ᑕᒡᕘᓇ ᐱᒋᐊᕈᑎᒃᑯᑦ 
ᐃᓱᒫᓘᑕᐅᔪᑦ ᓇᐃᓪᓕᒋᐊᖅᓯᒪᔭᖅᐳᑦ ᐊᑐᓂ ᑕᓪᓕᒪᐅᔪᒃᑯᑦ ᐅᖃᖃᑎᒌᒍᑕᐅᔪᒃᑯᑦ ᓇᓗᓇᐃᔭᖅᑕᐅᓯᒪᔪᑦ ᓄᓇᕗᒥ ᐃᒪᕐᒧᑦ 
ᑲᑎᒪᔨᓄᑦ ᐃᓄᐃᑦ ᑲᑎᒪᑎᑕᐅᖅᑳᖅᑎᓐᓇᒋᑦ ᔭᓄᐊᕆ 2015-ᒥ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖃᓄᐃᓕᒋᐊᕈᑎᖏᑦᑎᒍᑦ 
ᑐᓴᖅᑎᑦᑎᓂᒃᑯᑦ ᑭᖑᓪᓕᖅᐹᒥ ᐃᓄᐃᑦ ᑲᑎᒪᑎᑕᐅᑎᓪᓗᒋᑦ. 
 

2.1 ᐃᒪᑦᑎᐊᕙᒃ ᖃᓄᖅ ᐊᖏᑎᒋᖕᒪᖔᑦ: KIR-01, 01B, 23 
 
ᐃᓱᒫᓘᑎᒋᓗᐊᖅᑕᖅᐳᑦ ᐃᒪᑦᑎᐊᕙᐅᑉ ᐊᖏᓂᖓ ᐱᔾᔪᑎᒋᑉᓗᒍ ᑐᒃᓯᕋᐅᑕᐅᓯᒪᔪᑦ ᐃᓚᕙᓪᓕᐊᖏᓐᓇᕐᓂᖏᑦ ᐊᒡᓂᒍ ᐃᒍᒃᑯᑎᒍᑦ 
ᐊᒻᒪᓗ ᖃᓄᖅ ᐊᒃᑐᖅᓯᓂᖃᕐᓂᐊᕐᓂᖓ ᐃᓚᕙᓪᓕᐊᑎᓪᓗᒍ ᐃᒪᑦᑎᐊᕙᐅᑉ ᐊᑐᖅᑕᐅᓂᖓ Third Portage ᑕᓯᕐᒥ.  ᑕᒪᓐᓇ 
ᐃᓱᒫᓘᑕᐅᔪᖅ ᐋᖅᑭᒃᑕᐅᔪᖅ ᐊᖏᖃᑎᒌᖕᓂᒃᑯᑦ ᐊᑐᓕᖅᑎᕆᓂᒃᑯᑦ ᐃᒪᒃᑯᑦ ᓚᐃᓴᓐᓯᑖᕈᑎᒃᑯᑦ ᑭᒡᓕᖃᖅᑎᑦᑎᓂᐊᕐᒪᑦ 
ᐃᓚᓯᒋᐊᖃᙱᑎᓪᓗᒋᑦ ᑭᒡᓕᖃᖅᑎᑦᑎᔪᓐᓇᕐᓂᕐᒧᑦ ᐃᒪᑦᑎᐊᕙᖕᒥ ᐊᑐᖅᑕᐅᔪᒥᒃ ᐅᑭᐅᑉ ᐃᓗᐊᓂ.  ᐊᒡᓂᒍ ᐃᒍᒃᑯᑦ ᑎᑎᕋᖅᓯᒪᔪᓂᒃ 
ᖃᐃᑦᑎᓯᒪᖕᒥᔪᑦ ᓇᓗᓇᐃᔭᐃᑉᓗᑎᒃ ᓈᒻᒪᙱᑦᑐᒃᑯᑦ ᐊᒃᑐᖅᑕᐅᓂᖃᔾᔮᙱᓐᓂᖓᓄᑦ Third Portage ᑕᓯᖅ ᐊᑐᒃᑲᓐᓂᕋᔭᕋᓗᐊᖅᐸᑕ 
ᐃᒪᑦᑎᐊᕙᖕᒥᒃ. 
 

2.2 ᐊᒃᑕᑯᑦ ᐊᒻᒪᓗ ᐊᐅᓚᑕᐅᓂᖏᑦ: KIA-20, 22, 27 
 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓱᒫᓘᑎᖃᓚᐅᖅᑐᑦ ᑯᕕᖅᑕᕐᕕᒃ ᐃᕐᖓᕋᔭᕐᒪᖔᑦ ᐊᕙᑎᑉᑎᓐᓄᑦ.  ᑕᒪᓐᓇ ᐃᓱᒫᓘᑕᐅᓂᖓ 
ᓴᖅᑭᑎᑕᐅᓚᐅᖅᑐᖅ ᐃᓱᒪᒋᑉᓗᒍ 2013-ᒥ ᐃᕐᖓᕋᓱᒋᔭᐅᓚᐅᖅᑐᖅ ᐊᒡᓂᒍ ᐃᒍᒃᑯᑦ ST-16 ᖃᐅᔨᓴᐃᕝᕕᖓᒍᑦ ᐊᒻᒪᓗ 
ᖁᕝᕙᕆᐊᖅᖢᓂ cyanide ᐅᓗᕆᐊᓇᖅᑐᖅ ᑕᓯᕐᒥ NP-2-ᒥ.  ᐊᒡᓂᒍ ᐃᒍᒃᑯᑦ ᐊᖏᖅᓯᒪᔪᑦ ᐅᑉᓗᒥᒧᑦ ᐋᖅᑭᒋᐊᕈᒪᑉᓗᒍ Freshnet 
ᖃᓄᐃᓕᒋᐊᕐᓂᐊᕐᓂᕐᒧᑦ ᐸᕐᓇᐅᑎ, ᐃᓚᒋᔭᐅᖃᑕᐅᔪᖅ ᐃᒪᕐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᑯᑦ, 60 ᐅᑉᓗᑦ ᐃᓗᐊᓂ ᓚᐃᓴᓐᓯ 
ᑐᓂᕐᕈᑕᐅᖅᑳᖅᑎᓪᓗᒍ.  ᑎᑎᕋᖅᑕᐅᓯᒪᔪᑦ ᐊᓯᔾᔨᕈᑏᑦ ᓇᓗᓇᐃᖅᑕᐅᓯᒪᔪᑦ ᐅᑯᓂᙵ ᐃᓚᐅᖃᑕᐅᑎᑦᑎᓂᐊᖅᑐᑦ: 
 

• ᐃᓚᒋᐊᕐᓗᒋᑦ ᑯᕕᖅᑕᕐᕕᒃᑯᑦ ᖃᐅᔨᓴᕈᑏᑦ RF-1-ᒥ ᐊᒻᒪᓗ RF-2-ᒥ 2015-ᒥ;  

• ᑎᑎᕋᖅᐸᓪᓕᐊᖃᑦᑕᕐᓂᖅ ᐃᓕᐅᖅᑲᖅᑕᐅᔪᓂᒃ ᑯᕝᕕᕕᖕᓂᒃ RF-1-ᒥ ᐊᒻᒪᓗ RF-2-ᒥ, ᐱᐊᓂᒃᑕᐅᔪᖅ ᐱᖃᑕᐅᑉᓗᒍ 

ᐋᖅᑭᒋᐊᖅᓯᓂᒃᑯᑦ ᑭᐅᔾᔪᑎᒧᑦ ᐃᕐᖓᕐᓂᐅᖅᑳᓚᐅᖅᑐᒃᑯᑦ; 

• ᑭᒡᓕᖃᖅᑎᑦᑎᕙᓪᓕᐊᓂᖅ ᐅᐊᖕᓇᖓᓂ TSF-ᑯᑦ ᐱᕙᓪᓕᐊᑎᑕᐅᔪᒃᑯᑦ ᓄᓇ ᐋᖅᑭᐅᒪᓂᕆᓚᐅᖅᑕᖓᒍᑦ ᐅᑎᕈᓐᓇᖁᑉᓗᒍ 

ᐃᕐᖓᖅᑐᖅ ᑕᐃᒪᐃᑦᑑᓚᐅᕐᓂᖓᓄᑦ; 

• ᐃᒪᐃᔭᕐᓗᒍ TSF-ᒥ ᐅᐊᖕᓇᖓᓂ TSF ᓂᒋᐊᓄᑦ 2015-ᒥ; 

• ᐃᓕᐅᖅᑲᐃᓗᑎᒃ ᐅᖁᕐᓂᖓᓄᑦ ᓂᒡᓕᓇᕐᓂᖓᓄᑦ ᖃᐅᔨᓴᕈᑎᓂᒃ ᐅᔭᕋᖃᕐᕕᖕᒥ ᐊᑯᓐᓂᖓᓂ TSF ᐊᒻᒪᓗ ᑕᓯᖅ NP-2 

ᐃᓚᐅᖃᑕᐅᓗᒍ ᒪᑐᕙᓪᓕᐊᓂᕐᒧᑦ ᖃᐅᔨᓴᕈᑎᒃᑯᑦ; 

o ᐊᒡᓂᒍ ᐃᒍᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᐃᓕᐅᖅᑲᐃᓇᔭᕐᒪᖔᑕ ᐃᕐᖓᖅᑐᖃᓕᕐᓂᖅᐸᑦ ᖃᐅᔨᓴᕈᑎᒥᒃ RSF-

ᒥ ᓱᖏᐅᑎᓂᕐᒧᑦ ᐊᐅᓚᑦᑎᔾᔪᑎᒃᑯᑦ ᓂᒡᓕᓇᕐᓂᖓᓄᑦ ᐅᖁᕐᓂᖓᓄᓪᓗ ᖃᐅᔨᓴᕈᑎᒃᑯᑦ ᑎᑎᕋᖅᓯᒪᔪᑦ 

ᓇᓗᓇᐃᖅᓯᓯᒪᒃᐸᑕ ᓂᒡᓕᙱᓗᐊᕋᔭᕐᓂᖓᓄᑦ ᑰᒃᐸᓪᓕᐊᖁᓇᒍ TSF-ᒧᑦ ᐊᒻᒪᓗ ᑕᓯᕐᒧᑦ NP-2-ᒧᑦ; 

• ᓴᖅᑭᑎᑦᑎᖃᑦᑕᕐᓗᑎᒃ ᖃᐅᔨᓴᐃᓂᕐᒧᑦ ᖃᐅᔨᓯᒪᔭᖏᓐᓂᒃ ᐃᓚᐅᖃᑕᐅᖁᑉᓗᒍ ᐊᕐᕌᒍᑕᒫᖅᓯᐅᑎᖓᓄᑦ ᐅᓂᑉᑳᓕᐊᕐᒧᑦ 

ᓄᓇᕗᒥ ᐃᒪᕐᒧᑦ ᑲᑎᒪᔨᓄᙵᐅᔪᒥᒃ; 

• ᑲᔪᓯᑎᑦᑎᓗᑎᒃ ᒫᓐᓇᐅᔪᖅ ᖃᐅᔨᓴᐃᓂᕐᒧᑦ ᐸᕐᓇᐅᑎᒥᒃ ᐅᖃᐅᓯᐅᓯᒪᔪᖅ Freshet ᖃᓄᐃᓕᒋᐊᕈᑎᒧᑦ ᐸᕐᓇᐅᑎᒃᑯᑦ 

ᒪᓕᒡᓗᒍ  

o ᑕᓪᓕᒪᓄᑦ ᐅᑭᐅᓄᑦ ᑲᔪᓰᓐᓇᖅᑐᒃᑯᑦ ᐃᒪᕐᒧᑦ ᓇᓗᓇᐃᔭᐅᑎᑦ ᐱᔭᐅᖅᑳᖅᑎᓪᓗᒋᑦ ᑕᓯᖅ NP-2-ᒧᑦ 

ᒪᓕᓕᕈᓐᓇᖁᑉᓗᒍ ᑲᓇᑕᒥ ᒥᓂᔅᑕᒡᒍᑏᑦ ᑲᑎᒪᔨᖏᑦᑕ ᐊᕙᑎᓕᕆᓂᕐᒧᑦ ᒪᓕᒐᖏᓐᓂᒃ ᒪᓕᒃᑕᐅᔭᕆᐊᖃᖅᐸᒃᑐᑦ 

ᐃᓱᒪᒋᑉᓗᒋᑦ (ᐱᑕᖃᕈᓐᓃᖁᑉᓗᒍ cyanide-ᒥᒃ, nickel-ᒥᒃ, copper-ᒥᒃ); ᐊᒻᒪᓗ 

o ᑕᓪᓕᒪᓄᑦ ᐅᑭᐅᓄᑦ ᑲᔪᓰᓐᓇᖅᑐᒃᑯᑦ ᐃᒪᕐᒧᑦ ᓇᓗᓇᐃᔭᐅᑎᑦ ᐱᔭᐅᖅᑳᖅᑎᓪᓗᒋᑦ ᑲᑎᓗᒃᑖᖅᑐᒃᑯᑦ ᐊᒻᒪᓗ WAD 

cyanide ᑐᖔᓃᖁᑉᓗᒋᑦ ᓈᒻᒪᒋᔭᐅᔫᑉ ᖃᐅᔨᓴᕈᑎᖓᒍᑦ ᑭᒡᓕᖃᕐᕕᒃᑯᑦ (0.005 mg/L). 

• ᑲᔪᓰᓐᓇᖁᑉᓗᒍ ᒫᓐᓇᐅᔪᖅ ᐋᖅᑭᒋᐊᖅᓯᓂᒃᑯᑦ ᖃᓄᐃᓕᐅᕈᑕᐅᔪᒃᑯᑦ ᒥᓗᑲᕋᔭᕐᓂᕐᒧᑦ ᐃᕐᖓᕐᓂᕆᔭᐅᔪᒥᒃ ᑯᕕᖅᑕᕐᕕᖕᒧᑦ 

ᐅᑎᕈᓐᓇᖁᑉᓗᒍ ᐊᒻᒪᓗ ᖃᑯᑎᒃᑯᑦ ᖃᐅᔨᓴᐃᓂᖅ ᑲᔪᓰᓐᓇᖁᑉᓗᒍ (ᐱᓇᓱᐊᕈᓯᑕᒫᖅ ᓯᑯᖃᙱᑎᓪᓗᒍ, ᑕᖅᑭᑕᒫᒃᑯᑦ 

ᓯᓚᑖᓂ ᓯᑯᖃᙱᑦᑑᔫᑉ). 

 
2.3 ᑐᐊᕕᕐᓇᖅᑐᒃᑯᑦ ᐊᒻᒪᓗ ᑯᕕᔪᖃᕐᓂᖅᐸᑦ ᐸᕐᓇᐅᑎ: KIA-20, 22, 27 
 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓂᒃ ᓇᓗᓇᐃᔭᐃᑦᑎᐊᖁᔨᔪᑦ ᑯᕕᔪᖃᖅᐸᑦ ᒥᒃᓵᓄᑦ, 
ᖃᐅᔨᓴᐃᓂᕐᒥᒡᓗ ᐊᒻᒪᓗ ᐋᖅᑭᒋᐊᕈᑎᒃᓴᓂᒃ ᐊᕙᑎᒥᓂᒃ ᐊᒃᑐᖅᓂᓯᖃᖅᑎᓪᓗᒍ, ᐊᒻᒪᓗ ᖃᐅᔨᒋᐊᕐᓂᖅ ᐊᓯᔾᔨᖅᓯᒪᔪᓂᒃ 
ᐊᑐᖅᑕᐅᕙᒃᑐᓂᒃ ᖃᐅᔨᔭᐅᓯᒪᔪᒃᑯᑦ.  ᐊᒡᓂᒍ ᐃᒍᒃᑯᑦ ᐊᖏᖅᓯᒪᔪᑦ ᐋᖅᑭᒋᐊᖅᓯᔪᓐᓇᕐᓂᕐᒧᑦ ᓚᐃᓴᓐᓯᐅᑉ ᑎᑎᕋᖅᓯᒪᓂᖓᓂᒃ 
ᐃᕐᖓᖅᑐᖅ ᑯᕕᔫᓂᕋᕐᓗᒍ ᑎᒥᖁᑎᒋᔭᐅᔫᑉ ᐸᕐᓇᐅᑎᖏᑦᑎᒍᑦ.  ᓇᓗᓇᐃᖅᓯᓯᒪᖕᒥᔪᑦ ᐊᕙᑎᒋᔭᖅ ᒥᐊᓂᕆᔭᐅᑦᑎᐊᕐᓂᐊᕐᓂᖓᓄᑦ 
ᑐᐊᕕᕐᓇᖅᑐᖃᕋᔭᖅᐸᑦ ᐅᕝᕙᓘᓐᓃᑦ ᑯᕕᔪᖃᕋᔭᖅᐸᑦ ᓇᓗᓇᐃᔭᐃᓯᒪᑉᓗᑎᒃ ᑐᐊᕕᕐᓇᖅᑐᒃᑯᑦ ᑯᕕᔪᖃᖅᑐᒃᑯᓪᓗ ᖃᐅᔨᓴᕈᑕᐅᕙᒃᑐᒥᒃ 
ᐊᒻᒪᓗ ᐃᓚᐅᖃᑕᐅᑉᓗᒍ ᐊᒃᑐᐊᓂᓕᒃ ᓱᖏᐅᑎᓂᕐᒧᑦ ᑭᐅᓯᔾᔪᑎ ᐊᑐᖅᑕᐅᓇᕙᖅᑐᖅ. 
 
2.4 ᖃᐅᔨᓴᐃᓂᖅ: KIA-2, 3, 4, 5, 6, 7, 9, 10, 11, 12, 13, 14, 15, 16, 17, 18, 19, 21, 24, 26 ᐊᒻᒪᓗ 28-ᒥ 
  
ᐊᒥᓲᓂᖅᓴᑦ ᐃᓱᒫᓘᑕᐅᔪᑦ ᐱᔾᔪᑎᒋᑉᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᕌᖓᓂᓖᑦ ᐊᒡᓂᒍ ᐃᒍᒃᑯᑦ 
ᖃᐅᔨᓴᐃᑦᑎᐊᖃᑦᑕᖁᑉᓗᒋᑦ ᐅᔭᕋᒃᑕᕆᐊᒃᑯᑦ ᐊᑭᑐᐊᓂᓕᖕᓂᒃ ᐊᒃᑐᖅᓯᓂᖃᕋᔭᕐᓂᖏᓐᓄᑦ ᐃᒪᕐᒧᑦ.  ᒥᐊᓂᖅᓯᔨᐅᑉᓗᑎᒃ ᓄᓇᒥ, 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓱᒫᓘᑎᖃᓚᐅᖅᑐᑦ ᐊᕙᑎᑉᑎᓐᓂᒃ ᑲᒪᒋᔭᐅᑦᑎᐊᙱᓐᓇᓱᒋᑉᓗᒍ.  ᐅᖃᐅᓯᒃᓴᑦ ᑕᐃᒪᓕ 
ᑐᕌᖓᓂᖃᓕᓚᐅᖅᑐᑦ ᐊᒡᓂᒍ ᐃᒍᒃᑯᑦ ᐊᕙᑎᒥ ᖃᐅᔨᓴᐃᔾᔪᑎᖓᓂᒃ - ᐃᒪᒃᑯᑦ ᐊᒃᑐᖅᓯᓂᖃᕐᓂᕐᒧᑦ ᖃᐅᔨᓴᕈᑎ ᐊᒻᒪᓗ ᐃᓗᐃᑦᑐᒃᑯᑦ 
ᐊᕙᑎᒥ ᖃᐅᔨᓴᕈᑎ. 
 
ᐃᓱᒫᓘᑕᐅᓯᒪᔪᑦ ᐅᑯᐊᖑᖃᑕᐅᓚᐅᖅᑐᑦ: 

• ᐃᓱᒫᓘᑎᑦ ᐃᒪᐅᑉ ᒥᒃᓵᓄᑦ ᐃᓗᓕᕆᔭᖏᓪᓗ ᖃᐅᔨᓴᕈᑕᐅᓯᒪᔪᑦ 

• ᖃᐅᔨᓴᐃᓂᕐᒧᑦ ᑭᒡᓕᖃᕐᕕᐅᔪᑦ ᐅᑯᐊᖑᔪᑦ 

o ᓄᓇᒥᙶᖅᑐᓂᒃ ᖃᐅᔨᓴᐃᓂᖅ 

o ᐃᓗᓕᖃᕐᓂᐅᓇᔭᖅᑐᓄᑦ ᖃᐅᔨᓴᐃᓂᖅ, ᐊᒻᒪᓗ 

o ᐃᒪᐅᑉ ᖃᓄᐃᓐᓂᖓᓂᒃ ᓇᓗᓇᐃᔭᐃᓂᕐᒧᑦ ᑭᒡᓕᖃᕐᕕᐅᔪᑦ 

• ᖃᓄᐃᑦᑑᓂᖏᓐᓄᑦ ᓴᖅᑭᑉᐸᓪᓕᐊᔪᑦ ᐊᒻᒪᓗ ᐆᒃᑑᑕᐅᔪᓐᓇᖅᑐᑦ ᓇᓗᓇᐃᔭᐃᓗᓂ ᐱᒻᒪᕆᐅᓂᖏᓐᓂᒃ, 

• ᑎᑎᕋᖅᓯᒪᔪᑦ ᖃᓄᐃᑦᑑᓂᖏᑦ ᐱᓕᕆᐊᖑᔭᕆᐊᖃᖅᑐᒃᑯᑦ ᓈᒻᒪᑦᑎᐊᖁᑉᓗᒋᑦ ᐅᓂᑉᑳᓕᐊᑦ ᑎᑎᕋᖅᓯᒪᔪᑦ, 

• ᐃᒪᕐᒧᑦ ᓚᐃᓴᓐᓯᒃᑯᑦ ᑎᑎᕋᖅᓯᒪᓂᖓ ᑐᑭᓯᓇᑦᑎᐊᖁᑉᓗᒍ ᐋᖅᑭᐅᒪᑦᑎᐊᖁᑉᓗᒍᓗ, 

• ᒪᓕᒃᑕᐅᔭᕆᐊᓖᑦ ᑲᑎᑦᑎᓂᐊᕐᓗᓂ ᐃᒪᐅᑉ ᖃᓄᐃᓐᓂᖓᓄᑦ ᓇᓗᓇᐃᔭᐅᑎᓂᒃ ᓯᕕᑐᔪᒃᑯᑦ, 

• ᐅᖃᖃᑎᒌᒍᑕᐅᔭᕆᐊᓖᑦ ᐃᒪᐅᑉ ᐃᑎᓂᖓᓄᑦ ᐃᓗᓕᖏᑦᑎᒍᓪᓗ ᖃᓄᐃᑦᑑᓂᖓᓄᑦ ᓴᖅᑭᑦᑐᑦ ᐅᓂᑉᑳᓕᐊᓂᒃ, ᐊᔾᔨᒃᑯᑦ 

ᐸᐸᑐᖅᑕᐅᔪᒃᑯᑦ ᓇᑉᐸᖅᑎᖅᑕᐅᖅᑳᖅᑎᓐᓇᒍ ᖃᓄᐃᓐᓂᖓᓄᑦ, 

• ᖃᐅᔨᒋᐊᕐᕕᒃ Wally Lake-ᒧᑦ, 

• ᐊᑐᖅᑕᐅᔪᓐᓇᖅᑐᑦ ᓇᓗᓇᐃᔭᐃᓂᕐᒧᑦ ᐊᓯᔾᔨᖅᐸᓪᓕᐊᓇᔭᖅᑐᓂᒃ ᐊᕙᑎᒥ. 

ᑕᒪᒃᑯᐊ ᐋᖅᑭᒃᑕᐅᓯᒪᔪᑦ ᐃᒪᓐᓇ: 
 

 ᐊᓯᔾᔨᖅᑐᑦ ᐃᓗᐃᑦᑐᒃᑯᑦ ᐊᕙᑎᒧᑦ ᖃᐅᔨᓴᐃᓂᕐᒧᑦ ᑐᓴᖅᑎᑦᑎᔾᔪᑕᐅᖃᑦᑕᕐᓂᐊᖅᑐᓂᒃ, ᐱᓕᕆᔪᒪᓂᖅ ᐊᑐᓕᖅᑎᕆᓂᕐᒧᑦ 

ᓱᖏᐅᑎᔾᔪᑎᓂᒃ ᐊᐅᓚᑦᑎᔾᔪᑎᓄᑦ, 

 ᐱᓕᕆᔪᒪᓂᖅ ᐱᐅᓯᕚᓪᓕᖅᑎᑦᑎᔪᒪᓂᕐᒧᑦ ᑎᑎᕋᖅᓯᒪᔪᓂᒃ, ᐱᑎᑕᐅᖃᑦᑕᕈᒪᓂᕐᒧᑦ ᐊᑦᑎᖕᓂᖅᓴᒃᑯᑦ ᐃᓕᓗᓕᖃᖅᑐᓂᒃ 

ᑭᒡᓕᖃᕐᕕᐅᔪᒃᑯᑦ ᐊᒻᒪᓗ ᒪᓕᑦᑎᐊᕈᒪᓂᖅ ᑎᒍᒥᐊᕐᓂᒃᑯᑦ ᐱᓕᕆᐊᖑᔭᕆᐊᓕᖕᓂᒃ, 

 ᐃᓚᐅᖃᑕᐅᑎᑦᑎᓂᖅ ᑭᒡᓕᖃᕐᕕᐅᔪᓂᒃ ᐃᒪᐅᑉ ᖃᓄᐃᓐᓂᖓᓄᑦ ᖃᐅᔨᓴᐃᓂᕐᒧᑦ, ᐊᒻᒪᓗ 

 ᐊᑐᐃᓐᓇᕈᖅᑎᑦᑎᓂᖅ ᐃᑲᔪᖅᑑᑎᒃᓴᓂᒃ ᑐᑭᓯᒋᐊᕈᑎᓂᒃ ᐃᓱᒪᓕᐅᕈᑕᐅᔪᓄᑦ ᐱᔾᔪᑎᒋᑉᓗᒋᑦ ᓴᖅᑭᑦᑐᑦ 

ᖃᐅᔨᓴᖅᑕᐅᓂᖏᓐᓄᑦ. 

 
ᑐᕌᖓᓪᓚᑦᑖᖅᑐᑦ ᐱᓕᕆᐊᖑᔪᒪᔪᑦ ᐊᒻᒪᓗ ᐊᓯᔾᔨᖅᑐᑦ ᑎᑎᕋᖅᑕᐅᓯᒪᓗᑎᒃ ᓇᓗᓇᐃᔭᐅᑎᒃᑯᑦ A-ᑯᑦ ᐊᒻᒪᓗ B-ᑯᑦ. 
 
2.5 ᐅᒃᑯᐊᖅᐸᓪᓕᐊᓂᕐᒧᑦ ᓄᓇᓗ ᖃᓄᐃᓐᓂᕆᓚᐅᖅᑕᖓᓄᑦ ᐅᑎᖁᑉᓗᒍ ᐸᕐᓇᐃᓂᖅ: KIA-8, 29, 30, 31 
 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᐊᕆᓂᐊᕐᓂᕋᖅᓯᒪᔭᖓ ᓄᓇᒃᑯᑦ ᐅᖓᑖᒎᖅᑐᖅ ᐅᔭᕋᖕᓂᐊᕐᕕᐅᑉ 
ᐅᒃᑯᐊᖅᐸᓪᓕᐊᓂᕆᓇᔭᖅᑕᖓᓄᑦ.  ᐃᓱᒫᓘᑕᐅᔪᑦ ᓴᖅᑭᑎᑕᐅᓚᐅᕐᒪᑕ ᑭᒡᒐᖅᑐᖅᑕᐅᑉᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐱᔾᔪᑎᒋᑉᓗᒋᑦ ᖃᐅᔨᓴᐃᑦᑎᐊᕆᐊᖃᖃᑦᑕᕐᓂᖅ ᓇᓗᓇᐃᔭᐃᓂᕐᒧᑦ ᐱᑕᖃᖁᓇᒍ ᐊᑯᓂ ᐅᔭᕋᖕᓂᐊᕐᕕᒃ ᐅᒃᑯᐊᖅᓯᒪᓕᖅᑎᓪᓗᒍ 
ᐊᒃᑐᖅᓯᓯᒪᓂᐅᓇᔭᖅᑐᑦ ᐃᒪᕐᒧᑦ ᐊᒻᒪᓗ ᓇᓗᓇᐃᖅᓯᓯᒪᑦᑎᐊᖁᑉᓗᒋᑦ ᐅᓗᕆᐊᓇᖅᑐᑦ ᓴᖅᑭᑦᑐᑦ ᐅᔭᖅᑲᑎᒍᑦ ᑯᕕᖅᑕᕐᕕᒃᑯᓪᓗ 
ᑲᒪᒋᔭᐅᑦᑎᐊᖅᓯᒪᖁᑉᓗᒋᑦ ᓴᖅᑭᖁᓇᒋᑦ ᓯᕗᓂᒃᓴᒥ. 
 
ᑕᒪᒃᑯᐊ ᐃᓱᒫᓘᑕᐅᔪᑦ ᐲᖅᑕᐅᓚᐅᖅᑐᑦ ᐱᓕᕆᔪᒪᓂᒃᑯᑦ ᑲᔪᓯᑎᑦᑎᔪᒪᓂᕐᒧᑦ ᖃᐅᔨᓴᐃᑦᑎᐊᖃᑦᑕᕐᓂᐊᕐᓂᕐᒧᑦ ᐊᒻᒪᓗ ᐊᒡᓂᒍ ᐃᒍᒃᑯᑦ 
ᐱᓕᕆᖃᑎᖃᕐᓂᖏᑦ “ᖃᐅᔨᓴᐃᔨᒃᑯᓐᓂᒃ ᐅᔭᕋᖕᓂᐊᕐᕕᖕᓄᑦ ᐊᕙᑎᒧᓪᓗ” ᐊᒻᒪᓗ ᖃᐅᔨᒋᐊᖅᑎᖏᓐᓂᒃ ᐱᒋᐊᓚᐅᖅᓯᒪᑎᓪᓗᒋᑦ 
2013-ᒥ.  ᑕᒪᓐᓇ ᐅᖃᖃᑎᒌᖕᓂᖅ ᑕᑯᒋᐊᕈᑕᐅᕙᒃᑐᖅ ᐋᖅᑭᐅᒪᓂᖏᑦ ᐅᓗᕆᐊᓇᖅᑐᑦ ᐅᔭᕋᒃᑯᑦ ᓴᖅᑭᓐᓇᔭᖅᑐᑦ ᑯᕕᖅᑕᕐᕕᖕᒥ, 
ᐅᔭᕋᖃᕐᕕᖕᒥ ᓯᐊᒻᒪᖁᓇᒍ ᖁᐊᖑᔪᓐᓇᖁᑉᓗᒋᓪᓗ ᖃᓄᖅᑑᕈᑕᐅᔪᒃᑯᑦ ᐊᑑᑎᖃᑦᑎᐊᖁᑉᓗᒍ ᐊᒻᒪᓗ ᐊᑐᖅᑕᐅᖁᑉᓗᒍ ᐅᑉᓗᒥᐅᔪᖅ 
ᖃᐅᔨᒪᓂᕆᔭᐅᔪᒃᑯᑦ.  ᑕᒪᓐᓇ, ᐊᑐᖅᑎᓪᓗᒋᑦ ᐅᑉᓗᒥ ᐊᑐᖅᑕᐅᕙᓕᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᒍᑦ ᖃᐅᔨᓴᕈᑎᓂᒃ 
ᓇᓗᓇᐃᔭᐅᑕᐅᖃᑦᑕᕐᓂᐊᖅᑐᖅ ᐃᒪᐅᑉ ᐃᓗᓕᖏᑦ ᑲᒪᒋᔭᐅᑦᑎᐊᖃᑦᑕᖁᓗᒋᑦ ᓴᐳᓐᓂᐊᕐᓂᕐᒧᑦ ᖃᓂᒋᔭᖓᓃᑦᑐᓂᒃ ᐃᒪᕐᓂᒃ ᓄᓇᒥᓗ 
ᐃᒪᕐᓂᒃ.  ᐊᒡᓂᒍ ᐃᒍᒃᑯᑦ ᐱᓕᕆᓂᐊᕐᓂᕋᖅᓯᒪᔪᑦ ᑐᓂᓯᖃᑦᑕᕐᓂᐊᕐᓂᕐᒧᑦ ᓇᓗᓇᐃᔭᐅᑎᓂᒃ ᑭᖑᓪᓕᖅᐹᒃᑯᑦ ᓄᓇᐅᑉ 

ᖃᓄᐃᓐᓂᕆᓚᐅᖅᑕᖓᓄᑦ ᐅᑎᖅᑎᑦᑎᕙᓪᓕᐊᑎᓪᓗᒋᑦ ᐅᒃᑯᐊᖅᓯᕙᓪᓕᐊᓂᕐᒧᓪᓗ ᐸᕐᓇᐅᑎᒃᑯᑦ ᐊᑕᐅᓯᖅ ᐅᑭᐅᖅ ᑐᖔᓂ 
ᐅᒃᑯᐊᖅᑳᖅᑎᓐᓇᒍ. 
 
3 ᑭᖑᓪᓕᖅᐹᒃᑯᑦ 
 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᐊᖑᓯᒪᙱᑦᑐᓂᒃ ᐱᓯᒪᙱᒃᑲᓗᐊᖅᑎᓪᓗᒋᑦ ᐃᖢᐊᖏᓕᐅᕈᑕᐅᓯᒪᔪᓂᒃ,  ᑐᓂᓯᓯᒪᔪᒍᑦ 
ᐆᒥᖓ ᓇᐃᓪᓕᒋᐊᖅᓯᒪᔪᒃᑯᑦ ᑎᑎᖅᑲᕐᒥᒃ ᐊᒻᒪᓗ ᑎᑎᕋᖅᓯᒪᔪᓂᒃ ᐃᓄᖕᓄᑦ ᑕᑯᔭᒃᓴᓂᒃ ᑎᑎᕋᖅᓯᒪᔪᓂᒃ ᐊᒡᓂᒍ ᐃᒍᒃᑯᑦ 
ᑲᒪᑦᑎᐊᖁᑉᓗᒋᑦ ᑕᒪᐃᓐᓂᒃ ᐱᓕᕆᐊᕆᓂᐊᕐᓂᕋᖅᓯᒪᔭᖏᓐᓂᒃ ᐊᒻᒪᓗ ᐊᖏᖅᓯᒪᓗᑎᒃ ᐊᓯᔾᔨᖅᓯᔪᓐᓇᕐᓂᕐᒧᑦ 
ᓄᑖᙳᖅᑎᑦᑎᖅᑳᖅᑎᓐᓇᒋᑦ ᐊᐳᖅᑎᓐᓈᖅᑐᒥ ᐃᒪᕐᒧᑦ ᓚᐃᓴᓐᓯᒥᒃ.  ᖁᔭᓐᓇᒦᖅᐸᖅᐳᑦ ᐊᒡᓂᒍ ᐃᒍᒃᑯᑦ ᐱᓕᕆᖃᑎᖃᑦᑎᐊᕐᒪᑕ 
ᓄᑖᙳᖅᑎᕆᓂᒃᑯᑦ. 
 
ᑕᐃᒪᑐᖅ ᐅᓇ ᑎᑎᖅᑲᖅ ᐊᒻᒪᓗ ᓇᓗᓇᐃᔭᐅᑎᑦ ᐃᑲᔪᖅᑑᑕᐅᔪᓐᓇᕐᓂᐊᖅᐳᑦ ᑎᑎᕋᖅᓯᒪᔪᒃᑯᑦ ᑭᖑᓪᓕᖅᐹᒃᑯᑦ ᐃᓄᐃᑦ 
ᑲᑎᒪᑎᑕᐅᓚᐅᖅᑎᓪᓗᒋᑦ ᖃᓄᐃᓕᒋᐊᕐᓂᒃᑯᑦ ᓇᓗᓇᐃᔭᐃᓂᕐᒧᑦ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ. 
 
ᑎᑎᕋᖅᑐᖅ 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ. 
 
 
______________________________________ 
ᓗᐃᔅ ᒫᓐᓱ 
ᓄᓇᓕᕆᓂᕐᒧᑦ ᐊᖓᔪᖅᑲᖅ 
ᐅᖃᓘᑖ: (867) 645-5731 
ᓱᒃᑲᔪᒃᑯᑦ: (867) 645-3855 
ᖃᕆᑕᐅᔭᒃᑯᑦ: lmanzo@kivalliqinuit.ca  
 
ᑎᑎᖅᑲᖅᑖᖃᑕᐅᔪᖅ: ᒦᒐᓐ ᐳᐊᑐᕐ (ᓚᐃᓴᓐᓯᑖᖅᑎᑦᑎᓂᕐᒧᑦ ᐊᐅᓚᑦᑎᔨᒧᑦ ᐃᑲᔪᖅᑎ) 

